
Jafnréttisáætlun Sveitarfélagsins Ölfuss

Jafnréttisáætlun Sveitarfélagsins Ölfuss byggir álögum nr. 96/2000 um jafna stöðu og jafnan rétt kvenna og karla.

Inngangur
Markmið jafnréttisáætlunarinnar er að stuðla að jafnri stöðu kvenna og karla í sveitarfélaginu og að hvetja íbúa þess til að nýta sér það lagalega jafnrétti sem er til staðar.  Þetta á við um menntun, atvinnu- og félagslíf.

Jafnréttisnefnd Ölfuss fer með í umboði bæjarstjórnar þau málefni er varða jafnrétti kvenna og karla.

Með vísan til 10. gr. jafnréttislaganna er með jafnréttisáætlun þessari lögð áhersla á frumkvæði sveitarfélagsins í jafnréttismálum.

Framkvæmd og umfang

Jafnréttisáætlunin nær til alls stjórnkerfis sveitarfélagsins og starfsmanna þess.  Þá eru forsvarsmenn annarra fyrirtækja og stofnana í sveitarfélaginu hvattir til að nýta sér áætlunina.

Jafnréttisnefnd ber ábyrgð á framgangi áætlunarinnar f.h. bæjarstjórnar.

Stofnanir og deildir sveitarfélagsins skulu þar sem það á við gera starfsáætlun í jafnréttismálum.  Þar skal koma fram hvernig viðkomandi stofnun eða deild hyggst vinna á grundvelli jafnréttisáætlunarinnar.

Við skipan í nefndir, ráð og stjórnir á vegum sveitarfélagsins skal leitast við að hlutföll kynjanna séu sem jöfnust.

Stjórnkerfi
Fastar stöður hjá stofnunum sveitarfélagsins skulu ávallt auglýstar lausar til umsóknar.  Í auglýsingu skal koma fram hvatning þess efnis að konur jafnt sem karlar sæki um störfin.

Jafnréttissjónarmið skulu metin til jafns við önnur mikilvæg sjónarmið sem ráða við stöðuveitingar.

Við ákvörðun launa og fríðinda skal þess gætt aðkynjun sé ekki mismunað.  Í því sambandi skal leitast sérstaklega við að meta til jafns mismunandi starfssvið reynslu og menntun karla og kvenna.

Starfsfólk Sveitarfélagsins Ölfuss skal eiga kost á sveigjanlegum vinnutíma, hlutastörfum eða annarri hagræðingu vinnutíma þar sem því verður við komið.  Þannig skal starfsfólki gert auðveldara að samræma starf og fjölskylduábyrgð.

Fræðsla og ráðgjöf
Fræðsla um jafnréttismál og leiðir til að vinna að jafnri stöðu kynjanna skal vera virkur þáttur í starfi bæjaryfirvalda. Starfsmönnum sveitarfélagsins skal standa til boða aðstoð jafnréttisnefndar í jafnréttismálum.

Jafnréttisnefnd beinir því sérstaklega til fræðsluyfirvalda og forstöðumanna annarra stofnana s.s. félagsmiðstöðvar og íþróttamiðstöðvar að vinna að því að jafna stöðu kynjanna og veita börnum og unglingum hvatningu til að nýta hæfileika sína til fulls, bera virðingu fyrir hvort öðru og efla jákvæð samskipti kynjanna, þ.e. jákvæð samskipti kynjanna, þ.e. hafa jafnréttissjónarmið að leiðarljósi.

Áhersla skal lögð á að námsefni mismuni ekki kynjunum og að sjálfsstyrking verði sjálfsagður hlutur námsins.

Kynning á jafnréttisáætlun og endurskoðun

Jafnréttisáætlun þessi skal kynnt öllum stofnunum, nefndum, ráðum og stjórnum á vegum sveitarfélagsins.  Þá skal jafnréttisáætlunin vera aðgengileg öllum bæjarbúum s.s. á heimasíðu sveitarfélagsins.  Endurskoðun hennar skal lokið eigi síðar en vorið 2003.

Samþykkt á fundi jafnréttisnefndar Ölfuss þriðjudaginn 13. mars 2002.
